
OʻZBEKISTON 
RESPUBLIKASIDA 

ISLOM BANKLARINI 
TASHKIL ETISHDA XORIJ 

TAJRIBASINING OʻRNI
Yo‘ldosheva Iroda Ibodulla qizi

Toshkent moliya instituti “Bank ishi” kafedrasi assistent o‘qituvchi

Annotatsiya: Maqolada alohida olingan mamlakatlarda islom bankchiligini tashkil etish jarayoni, bosqichlari va yo‘nalish-
lari, tijorat banklarida islomiy bank xizmatlarini tashkil qilish bilan bog‘liq iqtisodiy va ijtimoiy munosabatlar tashkil etadi.

Kalit so‘zlar: islom moliyasi, islomiy banklar, murobaha, mushoraka, muzoraba, qarzi hasan, sukuk.

Abstract: The article describes the process, stages and directions of the organization of Islamic banking in selected coun-
tries, economic and social relations related to the organization of Islamic banking services in commercial banks.

Key words: Islamic finance, Islamic banks, murabahah, musharakah, mubarakah, hasan loan, sukuk.

Аннотация: В статье описаны процесс, этапы и направления организации исламского банкинга в отдельных 
странах, экономические и социальные отношения, связанные с организацией исламского банковского обслужи-
вания в коммерческих банках.

Ключевые слова: исламские финансы, исламские банки, мурабаха, мушарака, мубарака, хасановый кредит, сукук.

Bugungi kunda islom moliyasi, islom bank tizimi dunyo boylab rivojlanib kelayotgan va foizlarga asoslangan 
bank tizimi va asosiy raqobatbardosh tizim sifatida baholanmoqda. Islom moliyasi ko‘p jihatdan dunyoviy bilim-
lardan farq qiladi, ya’ni islom ta’limoti nafaqat shariat qonun qoidalarini balki iqtisodiy hayotni tartibga solish va 
turli xildagi iqtisodiy masalalarni yechishga yordam beradi. Islom moliyasining asosiy tamoyillaridan biri bu ribo 
va g‘ararning taqiqlanishidir. 

Hozirgi kunda islom banki va moliyalashtirishning umumiy hajmi global miqyosda 2,6 trillion dollardan 
oshdi va 2024-yilga kelib bu ko‘rsatkich 3,5 trln dollarga oshishi kutilmoqda1. Islomiy moliyalashtirishning o‘sish 
ko‘rsatkichlari uning kuchliligi va global miqyosda qabul qilinishini ta‘minlaydi. Muhimi, 2008-yilda yuz bergan 
global moliyaviy inqiroz islom moliyasi va islom bank sohasiga katta zarar yetkazmaganligi islomiy moliya va 
islomiy bank tizimi asoslarini oqilona isbotladi.

Hozirgi kunda, islom moliyasi ko‘p jihatdan dunyoviy bilimlardan farq qiladi ya‘ni islom ta‘limoti nafaqat 
shariat qonun qoidalariga balki iqtisodiy-moliyaviy bilimlarni o‘z ichiga oladi. O‘zbekiton aholisining asosiy qis-
mini musulmonlar tashkil qilishiga qaramasdan, bugungi kunga qadar islom banklari va islomiy tamoyillarga 
asoslangan bank xizmatlarini aholiga taqdim qilinmayotganligi ushbu mavuzning dolzarb ekanligidan hamda 
sohada o‘z yechimini kutayotgan bir qator muammolar borligidan dalolat beradi. Shu boisdan, O‘zbekiston Res-
publikasi Prezidenti Sh.Mirziyoyev 2020-yil 29-dekbrdagi Oliy Majlisga Murojaatnomasida “mamlakatimizda 
islom moliyaviy xizmatlarini joriy etish bo‘yicha huquqiy bazani yaratish vaqti-soati keldi. Bunga Islom taraqqiyot 
banki va boshqa xalqaro moliya tashkilotlari ekspertlari jalb etiladi2” deb, ta’kidlagan edi.

Oʻzbekistonda islom banklarini tashkil etish bugungi zamonaviy iqtisodiyotda dunyo boʻylab, xususan, 
islomiy bank xizmatlariga talab yuqori boʻlgan musulmonlar yashaydigan umamlakatlarda tobora ommalashib 
bormoqda. Aksariyat musulmon davlatlarda, shuningdek musulmon boʻlmagan mamlakatlarda xizmat koʻr-
satish, islomiy moliyani boshqaradigan mamlakatlarda tartibga soluvchi va huquqiy infratuzilmaning rivojlanishi, 
texnologik innovatsiyalar va raqobat kuchayib borayotgani sari moliyaviy bozorga kirib kelayotgan islom banki 
institutlari sonining koʻpayishi kuzatilmoqda.

1	 Islamic Finance & Markets,Law Business Research,6/11-bet.2021.
2	 https://article/n/islom-moliyasi-va-uning-rivojlanish-evolyutsiyasi

Malayziya dunyoning islomiy bank tizimi eng rivojlangan davlatlardan biri hisoblanadi. Mamlakat Markaziy 
bankining ma’lumotlariga koʻra, bugungi kunda ushbu davlatda 43 ta bank mavjud boʻlib, shulardan 17 tasi 
shariat tamoyillariga muvofiq moliyaviy xizmatlari aholiga taqdim etadi3. 

Malayziyada aynan islom banklari oʻsish sur’ati tijorat banklariga qaraganda yuqori ya’ni tijorat banklari
ning oʻn yillik oʻsish sur’ati 10,9% ni tashkil etsa, bu koʻrsatkich islom banklarida 12,4%ni tashkil etadi.

2-rasm: Malayziya tijorat banklari va islom banklari oʻsish sur’ati (2012-2022)4

Bank Islam Malaysia Berhad (BIMB) – Malayziyadagi birinchi islom banki hisoblanib 1983-yil 1-iyulda 
tashkil etilgan va toʻliq shariat tamoyillariga amal qilgan holda faoliyat yuradigan bankdir. BIMB koʻrsatadigan 
xizmatlari ichida vadia , muzoraba,ijara, kafala va vakala kabi omonat, mulkka egalik qilish orqali moliayalash
tirish kabi xizmatlarni aholiga taqdim etadi.

Bank Islam Malaysia Berhadning ta’sischilarini 9-rasm orqali koʻrishimiz mumkin. Eng katta ta’sischisi Lem-
baga Tabung Haji tashkil etgan holda, eng kamini Amanah Saham Bumiputera tashkil etadi. BIMB mamlakat-
dagi yetakchi islom banki sifatida tashkil etilgandan buyon jamiyatga qulay inkluyuziv va moliayviy xizmatlarni 
taqdim etish orqali jamiyatning barcha qatlamlari uchun xizmat qilib kelmoqda va oʻz foydasini shakllantirmoqda.

	
3-rasm: Bank Islam Malaysia Berhadning ta’sischilar ulushi5

Malayziyada aynan islom banklari oʻsish sur’ati tijorat banklariga qaraganda yuqori ya’ni tijorat bankla
rining oʻn yillik oʻsish sur’ati 10,9% ni tashkil etsa, bu koʻrsatkich islom banklarida 12,4%ni tashkil etadi.

Foydaga erishishda BIMB bir qator tadrijiy ishlarni amalga oshirdi oʻz navbatida moliyalashtirishga xizmat 
koʻrsatishda qiyinchilikka duch kelayotgan mijozlar bilan hamkorlik qilish, ularning moliayalashtirish shartlarini 
qayta koʻrish yoki qayta rejalashtirish kabi variantlar mijozlarga taklif qilingan va bu orqali bank oʻz rentabelligini 
ta’minlashga erishgan. 

BIMB uchun 2022-yil bozordagi noaniqliklar kuchli boʻlishiga qaramasdan ijobiy moliyaviy koʻrsatkichlarga 
erishdi. Yuqoridagi rasm orqali, zakotdan keyin olingan foyda 2021-yilga nisbatan 2022-yilda 746,9 million RM 
oʻsgan, daromad va sof daromad esa 408,597:121004 million RM nisbatda foydaga erishib yil yakunlaganini 
koʻrishimiz mumkin. Bu foyda koʻrsatkichlarini foizlar orqali 12-rasmda koʻrishimiz mumkin. 

3	 Bankislam.com. 
4	  Bankislam.com saytidan foydalanib muallif tomonidan tayyorlangan.
5	  Bank Islam Malaysia Berhad.com saytidan foydalanib muallif tomonidan tayyorlangan.

Bank Islam Malaysia Berhad (BIMB)-2022 yil choragida bank foydaga erishdi va bu foydani sezilarli koʻr-
satkichlar orqali koʻrishimiz mumkin.

4-rasm: 2021-2022-yillarda Bank Islam Malaysia Berhadning daromadlari (million RM)6

Quyidagi rasm orqali, BIMB 2022-yilda 2021-yilga nisbatan foydaga erishganligini koʻrishimiz mumkin. 
Daromad 12.9%,Sof daromad 5.5%, zakotdan keying foyda 6.1%, soliqdan keying foyda esa 8% nisbatda 
oʻsgan.

BIMB Malayziyadagi eng yirik islom banki sifatida aholiga bank mahsulotlarini va xizmatlarini taklif qiladi. 
2022-yilda bank depozitlar va investitsiyalar boʻyicha 7,4 milliard RM ni qayd etgan bu esa oʻtgan yilga nisbatan 
18,4%ga oʻsgan. Ushbu natijaga erishilishiga asosiy sabab 2021-yilning 4-choragida iqtisodiy tarmoqlarning 
ochilishi asosiy sabablardan biridir.

5-rasm: 2021-yilga nibatan 2022-yil Bank Islam Malaysia Berhad daromadlarining oʻsish koʻrsatkichlari7

Таhlil natujalari shuni koʻrsatadiki Bank Islam Malaysia Berhad 2022-yilda 2021-yilga nisbatan sezilarli 
darajada oʻsgan.

5-jadval: Bank Islam Malaysia Berhadning moliyaviy koʻrsatkichlar tahlili8(million RM)
№ Moliyaviy koʻrsatkichlar 2020-yil natijalari 2021-yil natijalari 2022-yil natijalari
1 Jami aktivlar 74.6 80.2 89.9
2 Sof fondga asoslangan daromad 1,580.9 1,831.6 2,078.8
3 Fondga asoslanmagan daromad 532.8 357.3 231.1
4 Zakot va soliqdan oldingi foyda 728.2 704.2 746.9
5 Umumiy yalpi moliyalashtirish 55.6 59.2 65.9
6 Jami capital 8,352 8,741 9,131

6	  Bank Islam Malaysia Berhad.com saytidan foydalanib muallif tomonidan tayyorlangan.
7	  Bank Islam Malaysia Berhad.com saytidan foydalanib muallif tomonidan tayyorlangan.
8	 Bank Islam Malaysia Berhad.com saytidan foydalanib muallif tomonidan tayyorlangan. 

Bank Islam Malaysia Berhadning moliyaviy koʻrsatkichlar tahlili9(million RM)
Bank Islam Malaysia Berhadning jami daromadi soʻngi 5 yillikda oʻsish va kamayish tendensiyasiga ega.

6-rasm: 2018-2022-yillarda Bank Islam Malaysia Berhadning jami daromadi (million RM)10

Yuqoridagi rasmdan koʻrishimiz mumkinki, BIMB eng yuqori natijaga 2019-yilda 3,645 million RM koʻrsat-
kichga erishgan. 2022-yilda 3,576 million RM million RM daromadga erishgan boʻlsa, 2021-yilda soʻngi 5 yillik-
dagi eng kam daromadga ya’ni 3,168 million RM bilan yilni yakunlagan.

Bank Islam Malaysia Berhad barcha islom banklari singari shariat tamoyilalriga amal qilgan holda yuqori 
daromad olishga alohida e’tibor qaratadi va bu natijaga erishish uchun bank bir qator strategiyalardan foydal-
anadi.

●	 bank xizmatlaridan muommosiz foydalanish orqali mijozlar tajribasini yaxshilash;
●	 strategik hamkorlik orqali ishlab chiquvchilar va ekotizimlar orqali innovatsiyalarni rivojlantirish;
●	 texnologiyani strategik oʻzlashtirish orqali mijozlarning talablariga javob berishda biznes va operatsion 

tezkorlikni oshirish.
Bank Islam Malaysia Berhad aktivalari miqdori soʻngi 5 yillikda faqat oʻsish koʻrsatkichiga ega ekanligini 

koʻrishimiz mumkin 7-rasm orqali. 2022-yilda eng yuqori koʻrsatkich 8,9852 million RM qayd etgan boʻlsa, eng 
past natijaga 6,3939 million RM bilan erishgan.

7-rasm: 2018-2022-yillarda Bank Islam Malaysia Berhadning jami aktivlari (million RM)11

BIMB 2022-yilni sezilarli darajada daromad bilan yakunladi chunki pandemiyadan keyin aholining milliy 
bandlik darajasi va iqtisodiy faolligi yanada oshgan. Bu iste’molchilarning aktiv operatsiyalarga nisbatan ehti-
yoji oshishiga sabab boʻldi. Bundan tashqari BIMB uchun Malaysia Institute of Accountants (MIA), Malaysian 
Society for Occupational Safety and Health (MSOSH), Pertubuhan Arkitek Malaysia (PAM) va Persatuan 
Akauntan Sektor Awam (PSA) kabi 4ta professional uyushmalar bilan hamkorlik bank uchun yanada daro-
madga erishish uchun xizmat qiladi.

9	 Bank Islam Malaysia Berhad.com saytidan foydalanib muallif tomonidan tayyorlangan. 
10	 Bank Islam Malaysia Berhad.com saytidan foydalanib muallif tomonidan tayyorlangan. 
11	 Bank Islam Malaysia Berhad.com saytidan foydalanib muallif tomonidan tayyorlangan.

Bundan tashqari bank bir qancha innovatsion mahsulotlar jumladan, Debit Card-I, sadaqa uylariga oʻr-
natilgan Debit Card-I va yangi ishga tushirilgan 3ta debet kartalari bunga yaqqol misol boʻla oladi.

Quyidagi rasm orqali koʻrishimiz mumkinki, moliyalashtirish, avanslar va boshqa aktivlar jami aktivlarning 
ulushida 72,2%ni tashkil etib eng yuqori koʻrsatkichni qayd etadi. Eng past koʻrsatkich esa boshqa aktivlar 1%ni 
tashkil etgan.

	

8-rasm: 2022-yil Bank Islam Malaysia Berhadning sarflangan jami aktivlari (%da)12

Malayziyada islom bank xizmatlari va islomiy moliya operatsiyalari keng tarqalgan. Aynan islom bankla-
rining daromadlari, tijorat banklarining daromadlariga nisbatan yuqori ko‘rsatkichga erishganligini yuqorida 
berilgan jadval va rasmlar orqali ko‘rishimiz mumkin.

Xulosа qilib aytаdigan bo‘lsаk, yurtimiz iqtisodiyotini rivojlantirish uchun hozirgi kundа faoliyat yuritib 
kelаyotgan tijorat banklariga suyanibgina qolmasdan, islomiy bаnk xizmatlarini aholiga taqdim qilinsa iqti-
sodiyot yanada rivojlanadi, nаqd pul mablag‘lari banklar orqаli aylanаdi va inflatsiya kamаyаdi hаmda аholi 
daromadlari ortаdi. Islom bank-moliya tizimini mаmlakatning diniy nuqtayi nazaridan hamda daromad keltirish 
nuqtayi nazaridan ham islomiy bank xizmatlarini amaliyotga tatbiq etish maqsadga muvofiqdir. Milliy iqtisodi
yotning tarkibiga kiritish orqali nafaqat aholining turmush favonligi ortadi, ularning ehtiyoji qondiriladi, balki milliy 
makroiqtisodiy ko‘rsatkichlar tarkibida ijobiy o‘zgarishlar koʻrsatilishini koʻrishimiz mumkin.

